
     

Nola hitz egin diezaiokegu etxeari? Guztiontzako 
etxeak diseinatzeko tailerra 

Tailerraren deskribapen laburra 
 
STEAM tailerrak bost egun iraungo ditu, egun bakoitzean lau ordu. Egunero gazteek proiektu bat 
egingo dute taldean. Lau ordu direnez, tartean esperimentu txiki batzuk ere egingo dituzte. 
Amaieran egunaren balorazioa egingo dute beti, zer gustatu zaien eta nola sentitu diren azaltzeko. 
 
Behar berezidun pertsonentzako etxe funtzionalak ardatz bezala hartuta, gazteek hainbat erronka 
gainditu beharko dituzte. Horretarako, modu ludiko batean STEAM gaietan trebatuko dira. 
Irudimena, eskulana, hausnarketa, talde-lana eta dibertsioa izango dira gako nagusiak.   
 
Erronkak zentzumenekin lotuta egongo dira gehienbat, hortaz, zentzumen bat edo gehiago 
mugatuta, horri erantzuteko asmakuntza edo esperimentu bat egin beharko dute gazteek.   
 
 
Helburuak 

✓  Aisialdia eta STEAM uztartuz diseinu teknologikoak garatzea, erronketatik abiatuta, eta 
norbanakoaren irudimenari tokia utzita. 

✓  Oinarrizko ezagutza teknologikoez jabetzea: prozesuak, materialak, kontzeptu teorikoak, 
eta aplikazioak.  

✓  Gizarteko herritarren behar anitzen inguruan sentsibilizatzea.  
✓  Gazteek STEAM gaietan duten interesa handitzea 

 
Gaia 

 
Etxebizitzetarako prototipoak eraiki behar bereziak dituzten pertsonei laguntzeko. 
 

Publikoaren adina 

Gazteen adina: 10-14 
 

  


